KHUTBAH JUMAAT

“IKHLAS DAN PENGORBANAN”
(29 Mei 2026M/ 12 Zulhijjah 1447H)

Kaum muslimin yang dirahmati Allah,

Marilah kita bersama-sama meningkatkan ketakwaan kepada Allah
Subhanahu wata'ala dengan sebenar-benar takwa. Sesungguhnya
takwa menjadi benteng utama dalam kehidupan kita, takwa
berupaya mengawal hati, akal, dan perbuatan agar sentiasa berada

di landasan yang diredai Allah subhanahu wata'ala.

Sebelum bicara diteruskan, khatib ingin mengingatkan diri ini dan
seluruh jemaah, jauhilah perkara-perkara yang sia-sia semasa
khutbah disampaikan, jangan leka dengan telefon bimbit, elakkan
bercakap-cakap atau tidur dengan sengaja. Dengarlah khutbah
dengan penuh tumpuan kerana setiap nasihat yang diberikan adalah

untuk manfaat kita bersama. Pada hari yang mulia ini, khatib

1



mengajak para jemaah untuk menghayati naratif penting tentang

pengorbanan iaitu “/lkhlas Dan Pengorbanan’.

Kaum muslimin yang dirahmati Allah,

Setiap insan mengimpikan kebahagiaan, kejayaan dan ketenangan
dalam kehidupan, namun semua itu tidak akan hadir tanpa
pengorbanan. Keluarga yang bahagia, masyarakat yang harmoni
bahkan syurga idaman, semuanya memerlukan kesabaran dan
pengorbanan. Ada yang tetap tunduk mengingati Allah subhanahu
wata'ala saat diuji, namun ada juga yang lalai dan sombong tatkala
diberi kesenangan. Firman Allah subhanahu wata'ala dalam Surah
al-Ankabut, ayat 69:

Maksudnya: Dan orang yang berusaha dengan bersungguh-
sunggquh kerana memenuhi kehendak agama Kami, sesungguhnya
Kami akan memimpin mereka ke jalan-jalan Kami (yang menjadikan
mereka bergembira serta beroleh keredaan); dan sesunggquhnya
(pertolongan dan bantuan) Allah adalah berserta orang yang

berusaha membaiki amalannya.”

Berbicara soal pengorbanan, tentunya kita akan mengimbau sirah
atau sejarah hidup insan mulia iaitu Nabi Ibrahim alaihis salam
bersama ahli keluarganya. Antaranya ialah Baginda telah
diperintahkan agar meninggalkan isterinya Hajar dan anaknya yang
masih kecil iaitu Nabi Ismail alaihis salam di lembah tandus Mekah

yang tiada sebarang tanaman mahupun sumber kehidupan

padanya. Bayangkan seorang suami terpaksa berpisah demi
mentaati perintah Allah subhanahu wata'ala. Seorang isteri
ditinggalkan di bumi asing dengan seorang bayi yang menangis
dalam dakapan ibunya sendirian. Firman Allah subhanahu wata'ala

dalam Surah Ibrahim, ayat 37:

Maksudnya: Wahai Tuhan kami! Sesungguhnya aku telah
menempatkan sebahagian daripada zuriat keturunanku di sebuah
lembah (Tanah Suci Makkah) yang tiada tanaman padanya, di sisi
rumah-Mu yang diharamkan mencerobohinya. Wahai Tuhan kami,
(mereka ditempatkan di situ) supaya mereka mendirikan
sembahyang (dan memakmurkannya dengan ibadat). Oleh itu,
Jadikanlah hati sebahagian dari manusia tertarik gemar kepada
mereka, (supaya datang beramai-ramai ke situ), dan kurniakanlah
rezeki kepada mereka dari berbagai jenis buah-buahan dan hasil

tanaman, semoga mereka bersyukur.

Perintah Allah subhanahu wata'ala yang merupakan ujian yang berat
ini berjaya dilaksanakan olen mereka dengan berbekalkan
keikhlasan dan ketaatan yang teguh terhadap perintah Allah
Subhanahu wata'ala serta keyakinan yang kuat terhadap bantuan
Allah subhanahu wata'ala. Berkaitan hal ini, Imam al-Bukhari



rahimahullah menukilkan riwayat daripada Ibnu Abbas radiallahu

anhuma yang berbunyi:

Maksudnya: ... Lalu Hajar berkata, : "Wahai Ibrahim, ke manakah
engkau akan pergi dan meninggalkan kami di lembah ini yang tiada
manusia dan tidak ada apa-apa?" la mengatakannya berkali-kali
namun Nabi Ibrahim tidak menoleh kepadanya. Kemudian ia
bertanya kepadanya, @ "Apakah Allah yang memerintahkanmu
melakukan ini?" Nabi Ibrahim menjawab, : "Ya." Hajar berkata, : "Jika

demikian, Allah tidak akan menelantarkan (membiarkan) kami ...".

Kaum muslimin yang dirahmati Allah,

Melalui ibadah korban, kita bukan sekadar menyembelih haiwan
ternakan, tetapi kita diajar untuk mengorbankan sebahagian harta
yang kita sayangi untuk dikongsi bersama orang lain. Lihat juga
bagaimana Allah subhanahu wata'ala mendidik kita melalui ibadah
ini. Bukan sekadar sembelihan haiwan, tetapi sebenarnya kita
sedang menyembelih sifat bakhil, sifat cinta dunia dan
sifat mementingkan diri. Begitu juga dengan ibadah haji yang

menuntut pengorbanan yang lebih besar. Pengorbanan harta, masa,



tenaga, meninggalkan keluarga yang tercinta dan keselesaan hidup

demi memenuhi panggilan llahi.

Sesungguhnya, pengorbanan yang diberikan dengan penuh
keikhlasan dalam melaksanakan ketaatan kepada Allah subhanahu
wata'ala termasuklah melalui ibadah korban dijanjikan dengan
balasan yang amat besar iaitu syurga. Firman Allah subhanahu
wata'ala dalam Surah al-Bagarah, ayat 82:

Maksudnya: Dan orang yang beriman serta beramal soleh,

merekalah ahli syurga, mereka kekal di dalamnya.

Sesungguhnya, ibadah korban dan haji mendidik jiwa hamba
menjadi mukmin soleh yang benar-benar ikhlas dalam beramal demi
mencari keredaan yang hakiki. Daripada Abu Hurairah radiallahu

anhu bahawa Rasulullah sallallahu alaihi wasallam bersabda:

Maksudnya: Sesiapa yang menunaikan haji dalam keadaan dia
tidak bercakap perkataan yang buruk dan keji serta tidak melakukan

perkara yang fasiq maka dia akan kembali seperti dia baru dilahirkan

oleh ibunya (iaitu dalam keadaan suci bersih daripada dosa).

(Hadis riwayat Imam al-Bukhari)



Kaum muslimin yang dirahmati Allah,

Realitinya, kehidupan manusia pasti menempuh pelbagai
bentuk pengorbanan. Seorang ayah memerah keringat berkorban
masa, tenaga dan harta mencari rezeki buat keluarga tercinta.
Seorang |bu juga amat besar pengorbanan mereka. Seawal
mengandung, melahirkan, menyusu, mendidik dan membesarkan
anak-anak, semuanya dilalui dengan penuh kesabaran. Seorang
anak juga ada sisi pengorbanannya. Berakhlak mulia, berpekerti
tinggi, patuh dan akur mentaati ayah dan ibu, itulah bentuk
pengorbanan yang mesti digalas dan dipikul oleh seorang anak yang
soleh. Hayatilah firman Allah subhanahu wata'ala dalam Surah al-
Kahfi, ayat 110:

Maksudnya: ... Oleh itu, sesiapa yang percaya dan berharap akan

pertemuan dengan Tuhannya, hendaklah ia mengerjakan amal yang

soleh dan janganlah ia mempersekutukan sesiapapun dalam

ibadatnya kepada Tuhannya.

Kaum muslimin yang dirahmati Allah,
Di penghujung khutbah pada hari ini, marilah kita mengambil

beberapa pengajaran penting:

Pertama: Pengorbanan memerlukan kesabaran, maka harungilah ia
dengan suluhan iman agar reda llahi yang menjadi dambaan insan

beriman menjadi kenyataan.



Kedua: Ambillah ibrah daripada kisah pengorbanan keluarga Nabi
Ibrahim alaihissalam sebagai panduan dalam menempuh mehnah
dan ujian kehidupan yang menuntut kesabaran, kekuatan jiwa serta

pengorbanan yang besar nilainya.

Ketiga: Hayatilah falsafah di sebalik pensyariatan ibadah haji dan
korban yang tentunya akan mendidik jiwa menjadi mukmin yang lebih

baik dan sempurna.

Akhirnya, marilah kita bersama-sama menghayati firman Allah
subhanahu wata’ala dalam Surah al-Hajj, ayat 37 :

Maksudnya: Daging dan darah binatang korban atau hadiah itu tidak
sekali-kali akan sampai kepada Allah, tetapi yang sampai kepada-
Nya ialah amal yang ikhlas yang berdasarkan taqwa dari kamu.
Demikianlah la memudahkan binatang-binatang itu bagi kamu
supaya kamu membesarkan Allah kerana mendapat nikmat
petunjuk-Nya. Dan sampaikanlah berita gembira (dengan balasan
yang sebaik-baiknya) kepada orang yang berusaha supaya baik

amalnya.

Kaum muslimin yang dirahmati AIIah,
Teruslah istigamah menghidupkan masjid dan surau dengan solat
fardu berjemaah dan majlis-majlis ilmu. Bimbinglah ahli keluarga kita

agar tetap menjaga solat lima waktu.

Perkukuhkanlah perpaduan dengan sikap saling menghormati dan
bekerjasama sesama masyarakat. Rezeki yang kita perolehi
hendaklah dipastikan halal lagi baik, agar hidup kita diberkat. Firman

Allah subhanahu wata'ala dalam surah al-Mukminun, ayat 51:

Maksudnya: Wahai Rasul-rasul, makanlah dari benda-benda yang
baik lagi halal dan kerjakanlah amal-amal soleh; sesungguhnya Aku

Maha Mengetahui akan apa yang kamu kerjakan.

Hindarkanlah diri dan keluarga kita daripada segala perkara yang
boleh memudaratkan seperti penyalahgunaan dadah, bahan inhalan

dan ketum, perjudian serta segala bentuk maksiat. Semua ini hanya



membawa kepada kehancuran hidup dan meruntuhkan masa depan

kita dan umat.

Pada hari yang mulia ini juga, perbanyakkanlah selawat ke atas Nabi
Muhammad sallallahu alaihi wasallam seperti yang diperintahkan

oleh Allah subhanahu wata'ala dalam Surah al-Ahzab, ayat 56:

Maksudnya: Sesungguhnya Allah dan malaikat-Nya berselawat
(memberi segala penghormatan dan kebaikan) kepada Nabi
(Muhammad sallallahu alaihi wasallam); wahai orang yang beriman,
berselawatlah kamu kepadanya serta ucapkanlah salam sejahtera

dengan penghormatan yang sepenuhnya.

Ya Allah, Ya Rahman, Ya Rahim,

Bantulah saudara-saudara kami yang memerlukan bantuan di mana
sahaja mereka berada, khususnya di bumi Gaza dan Asia Barat.
Kurniakanlah mereka perlindungan, keamanan, dan kemenangan

dengan rahmat-Mu, wahai Tuhan Yang Maha Pengasih.

Ampunilah segala dosa kami, ibu bapa kami, keluarga dan guru-guru
kami. Limpahkanlah kepada kami kesejahteraan dan kebahagiaan di

dunia dan di akhirat.

Kurniakanlah kecemerlangan pendidikan kepada anak-anak kami
dalam apa sahaja bidang yang mereka ceburi. Tambahkanlah iimu
dan kemahiran yang bermanfaat kepada mereka, suburkanlah
peribadi mereka dengan akhlak yang mulia dan terpuji. Jadikanlah

anak-anak kami pemimpin dalam kalangan orang yang bertakwa.

Ya Allah, berikanlah taufiq dan hidayat-Mu kepada kami semua dan
juga kepada para pemimpin Negara kami, khasnya kepada Seri
Paduka Baginda Yang di-Pertuan Agong Malaysia, dan juga
pemimpin-pemimpin negeri kami, khususnya Tuan Yang Terutama

Yang di-Pertua Negeri Sarawak.

Ya Allah, Jadikanlah kami umat yang berintegriti, bersatu-padu, dan
umat yang terbilang dalam semua bidang yang kami ceburi demi

mendukung negara yang maju dan makmur serta mendapat

perlindungan-Mu. Kekalkanlah kesatuan kami dalam akidah, ibadah
dan akhlak atas pegangan Ahli Sunnah Wal Jama'ah. Limpahkanlah
nikmat keselamatan, kesihatan, dan ketenangan, serta lindungilah

kami daripada segala musibah, wabak dan bala yang tidak diingini.

